
அம்பா³நவரத்நமாலிகா 1

ஶ்ரீமத்த்ரிபுராம்பி³காயை நம: ।
ஶ்ரிதஜநஶிஶிராபாங்கீ³ ஶிவவாமாங்கீ³ ஶிரீஷம்ரு’து³லாங்கீ³ ।
ஸங்கீ³தஸரஸப⁴ங்கீ³முதி³தகுரங்கீ³ கரோது மயி கருணாம் ॥ 1॥
பா³லாம் ஸுருசிரபா²லாம் முகுரகபோலாம் விசித்ரதரசைலாம் ।
லீலாஹதாக⁴ஜாலாம் ஸுலலிதமாலாம் நமாமி ஶிவலோலாம் ॥ 2॥
அம்பா³ஸுகு³ணகத³ம்பா³ புலிநநிதம்பா³ ஶிரோஜலோலம்பா³ ।
பி³ம்பா³த⁴ரா ம்ரு’கா³க்ஷீஹிமருசிபி³ம்பா³நநா ஹி மாமவதாத் ॥ 3॥
காலீமஸுரகராலீம் கரத்⁴ரு’தக²ட்³கா³ஶுலூநரிபுமௌலிம் ।
தூ⁴லீக்ரு’ததி³திஜாலீம் து³ரிதோத்³தூ⁴லீக்ரு’தே ஶ்ரிதோऽஸ்ம்யநிஶம் ॥ 4॥
ப⁴த்³ராம் ஸுஜநஸுப⁴த்³ராமம்ரு’தஸமுத்³ராந்தரீபக்ரு’தப⁴த்³ராம் ।
முத்³ராம் நதாப⁴யகரீம் த³த⁴தீம் ருத்³ராங்க³நாமஹம் வந்தே³॥ 5॥
லலிதா ஶ்ரிதஜநப²லிதாமரதருதுலிதா ப⁴ஜத்க்ரு’பாகலிதா ।
வலிதாபாங்க³நிபாதை: கலயது கல்யாணஸந்ததிம் மயி தாம் ॥ 6॥
வித்³யா தடிதி³வ ஹ்ரு’த்³யா நக²ருசிவித்³யோதிதாத்மஜநவேத்³யா ।
வேத்³யாக³மைஶ்சிதா³த்³யா ஸுப்⁴ரு’ஶமவித்³யாம் லுநாது மமஸத்³ய:॥ 7॥
வாணீம் கிஸலயபாணீம் ப்ரு’து²லஶ்ரோணீம் நதாமரஶ்ரேணீம் ।
வாணீஜிதகலவாணீம் பு⁴ஜக³ஸுவேணீம் நமாமி ஶுகபாணீம் ॥ 8॥
மாயாம் ஸுருசிரகாயாம் ஸுகு³ணநிகாயாம் ஸுராஸுரோத்³கே³யாம் ।
த்⁴யேயாம் யோகி³பி⁴ரநிஶம் ஜக³த³பி⁴தே⁴யாம் நமாமி ஶிவஜாயாம் ॥ 9॥
நவரத்நமாலிகாக்²யாமேதாமார்யாமுதா³ரஸவிஶேஷாம் ।
கு³ருராஜஸுக்ரு’திரசிதாம் த³யயா ஸாங்கீ³கரோது நிஜஹ்ரு’த³யே ॥ 10॥
இதி அம்பா³நவரத்நமாலிகா (1)ஸம்பூர்ணா ।
ஶ்ரீமத்³பி⁴ரண்ணயாசார்யை: விரசிதா

